
To all cristin~ men to qwom yis writyng commys we Ric~ wilde de monkbritton John Roston de
Cudworth Edmund Rokley de ead William Tomlynsonn de Wolley William Wodd de ead Robyn
lywutte de ead Ric Ryshworth de ead John Bolton de Notton John Wodward de ead William
Fekysby de ead Ric Millner~ de hauercrofte senddes gretyng in god For als myche os John Wetheley
of
Wolley sewyd j pleynte of trespas ageynys William Rylstonn of ye sam tone in ye Curt~ of ye

wapnntach of stayncrosse haldynn at Barnesley brygys xxte dey of Mayj in ye 3er~ of kynng
Henry sexti &c~ xx & ix supposyng be hys said pleynte yt in ye Fawtte of makyng of ye heyge of ye
said William ye cornis of ye said John was fulyd & distruyd his harmys &
scathys to ye walow of xxxix s~ ix d ob~ Be ye Autorite of ye qwych Curte We xij & oyer to ye
numbre<nub with long macron across> of xxiiijte wer~ sommwnd atthis<?> & distes to aper~ in ye

said Curt haldyn
at Wolley x dey of Junij in ye 3er~ of our~ sofferen~ lord vt supra & yer be ye forsse & rewyll of ye

sayd Curte We xij Mad wew of ye sam grond qwer~ ye said trespas was supposid
to be doyn~ & yer be gud diliberacon & a-wis takyn & had a-mang hus xij we said os be ye way of
wardytte in als mych os yer is j laue & [has] byn owt of Tyme of Mynd be-twyxe
ye grond of ye said John & William Fro ye qwyche laue ayyer parte agh of ryght For to close we said
yt ye harmys & ye scathys yt ye said John had was in his defawte als mykill
os in ye said Williams os for non closur~ of both partes & of towchyng iiij d of dameyge yt was
sessyd be ws for ye trespas yt was doyn~ in ye said corne we sessid it als wyll to be paid
be ye said John Wetheley os be ye said William & [in] yis forrum<?> gaf we our~ wardit <one or two
words> & be yes wordes & non oyer wyse & yt wyll we sais to our~ lywys hend & Jn ye testimund of
yis testimoniall we set to our~ seilles <v?>at &c~

